
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ 
   СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Во Република Македонија пензиско и инвалидското осигурување како област е уредено со Законот за пензиското и инвалидското осигурување (“Службен весник на Република Македонија” бр. 80/1993, 3/1994, 14/1995, 71/1996, 32/1997, 24/2000, 96/2000, 50/2001, 85/2003, 50/2004, 4/2005, 84/2005, 101/2005, 70/2006,  153/2007, 152/2008, 161/2008,81/2009 ,156/2009, 83/2010 и 156/2010).
Со овој закон се регулира  остварувањето на право на старосна пензија за осигурениците кои на кои ефективно поминати 12 месеци стаж на осигурување се сметаат како стаж на осигурување со зголемено траење на работни места и работи кои што се изведуваат под земја, и кои што во текот на осигурувањето биле распоредени на работи и работни места со различни степени степени на зголемување на стажот, преку намалување на старосната граница
II. ЦЕЛИ, НАЧЕЛА И ОСНОВНИ РЕШЕНИЈА

            Основна цел на предложените измени е намалувањето на старосната граница за стекнување право на старосна пензија за осигуреници кои работат на работни места каде стажот на осигурување се смета со зголемено траење на работни места и работи кои што се изведуваат под земја.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ 
НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

 Предлогот за изменување на Законот за пензиското и инвалидското осигурување предизвикува фискални импликации врз Буџетот на  Република Македонија. 
Според податоците со кои располага Фондот на пензиското и инвалидското осигурување на Македонија, направени се пресметки за остварување право на пензија за осигуреници на кои што стажот на осигурување се смета со зголемено траење на работни места и работи кои што се изведуваат под земја, и кои во текот на осигурувањето биле распоредени на работи и работни места со различни степени степени на зголемување на стажот на осигурување, 

	Трошоци за пензии

	

	ГОДИНА
	2012
	2013
	2014
	ВКУПНО

	Просечна пензија со вклучено здравствено осигурување
	19,210
	19,594
	19,985
	

	Број на осигуреници на работни места и работи кои што се изведуваат во подземен коп (бенефициран стаж),
	62
	49
	87
	198

	Месечен трошок
	1,191,020
	960,106
	1,738,695
	3,889,821

	Годишен трошок
	14,292,240
	11,521,272
	20,864,340
	46,677,852

	Просечно намалување на возраста во месеци
	30
	36
	36
	


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗАТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ    ЗА ОДДЕЛНИ СУБЈЕКТИ

За спроведувањето на предложените измени потребни се дополнителни финансиски средства 14,292 милиони денари во 2012 година, 11,521 милиони денари во 2013 година и 20,864 милиони денари во 2014 година, за што средствата ќе се обезбедат од Буџетот на РМ.

ПРЕДЛОГ  на
Закон за дополнување на Законот за пензиското

и инвалидското осигурување

Член 1
            Во Законот за пензиското и инвалидското осигурување (“Службен весник на Република Македонија” бр. 80/93, 3/94, 14/95, 71,96, 32/97, 24/00, 96/00, 50/01, 85/03, 50/04, 4/05, 84/05, 101/05, 70/06,  153/07, 152/08 ,161/08, 81/09 и 156/09, 83/10 и 156/2010) , по членот 18 се додава нов член 18-а кој гласи:

„ 18-а
 На осигуреникот на кого ефективно поминати 12 месеци стаж на осигурување се сметаат како стаж на осигурување со зголемено траење на работни места и работи кои што се изведуваат под земја и кој во текот на осигурувањето бил распореден на работи и работни места со различни степени степени на зголемување на стажот на осигурување, старосната граница за стекнување право на старосна пензија се намалува зависно од степените на заголемувањето на стажот, и тоа за по една година,  на начин утврден со точките 1), 2), 3), 4), 5), и 6) од членот 18 од овој закон„
Член 2
            Овој закон влегува во сила осмиот ден од денот на  објавувањето во “Службен весник на Република Македонија”, а ќе се применува од 1 јануари 2012 година.
ОБРАЗЛОЖЕНИЕ НА ПРЕДЛОГ-ЗАКОНОТ ЗА ДОПОЛНУВАЊЕ НА ЗАКОНОТ ЗА ПЕНЗИСКОТО И ИНВАЛИДСКОТО ОСИГУРУВАЊЕ

I. Објаснување на содржината на одредбите на Предлог на Законот за изменување на Законот за пензиското и инвалидското осигурување: 
Со членот 1  од предложените дополнувања се уредуваат посебните услови под кои ќе се намалува старосната граница за осигуреник кој работел на работи и работни места што се изведуваат под земја и кој бил распореден и на други работни места со помали степени на зголемување на стажот на осигурување, имајќи ја во предвид тежината и специфичноста на оваа професија. Во пракса овој начин на намалување на старосната граница се однесува на : рударско - градежни работи, длабинско дупчење, истраги и техничка подготовка под земја , произвидство под земја и сл. 
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

            Со предлог дополнувањата на Законот за пензиското и инвалидското осигурување се уредува намалувањето на старосната граница кај кој работел на работи и работни места што се изведуваат под земја и кој бил распореден и на други работни места со помали степени на зголемување на стажот на осигурување,
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предлог дополнувањата на Законот за пензиското и инвалидското осигурување намалувањето на старосната граница кај осигуреник кој работел на работни места што се изведуваат под земја  ќе биде овозможено и за времето кога осигуреникот работел на повеќе работни места со различни стешение на зголемување на стажот.

